ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՄԱՐՏԻ 16-Ի N 249 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. «Ավիացիայի մասին» օրենքում փոփոխություն կատարելու մասին» 2020 թվականի սեպտեմբերի 16-ի թիվ ՀՕ-413-Ն օրենքով «Ավիացիայի մասին» 2007 թվականի փետրվարի 22-ի ՀՕ-81-Ն օրենքի 57-րդ հոդվածի 4-րդ մասը շարադրվել է նոր խմբագրությամբ, որով օդային փոխադրումներին առնչվող ընթացակարգերի պարզեցման ազգային ծրագիրը հաստատելու լիազորությունը արդեն վերապահվել է քաղաքացիական ավիացիայի ոլորտի քաղաքականություն մշակող լիազորված մարմնին՝ ՀՀ տարածքային կառավարման և ենթակառուցվածքների նախարարությանը: ՀՀ կառավարության 2021 թվականի ապրիլի 22-ի թիվ 649-Լ որոշմամբ ստեղծվել է oդային փոխադրումներին առնչվող ընթացակարգերի պարզեցման ազգային կոմիտե, հաստատվել դրա կանոնադրությունը՝ միաժամանակ քաղաքացիական ավիացիայի ոլորտի քաղաքականություն մշակող լիազորված մարմնին հանձնարարվել է նույն որոշումն ուժի մեջ մտնելուց հետո վեցամսյա ժամկետում հաստատել օդային փոխադրումներին առնչվող ընթացակարգերի պարզեցման ազգային ծրագիրը (այսուհետ` Ծրագիր): Սակայն վերջինիս հաստատումը հետաձգվել է, քանի որ դրա հիմնական բաղադրիչ  կազմող Քաղաքացիական ավիացիայի միջազային կազմակերպության (ICAO) Հավելված 9-ի առաջարկվող 29-րդ փոփոխությամբ պահանջվող տեղեկատվությունը պետք է ներկայացվեր ԻԿԱՕ մինչև 2022 թվականի հունվարի 28-ը և դրանից հետո միայն այն կիրառվեր: Այդ ներառումից հետո կազմվել է որոշման նախագիծը և դրվել է շրջանառության մեջ շահագրգիռ մարմիններից կարծիքներ ստանալու նպատակով։
[bookmark: _GoBack]Հաշվի առնելով վերոգրյալը և այն հանգամանքը, որ սույն որոշման ուժի մեջ մտնելը պետք է իրականացվեր օդային փոխադրումներին առնչվող ընթացակարգերի պարզեցման ազգային կոմիտե կողմից Ծրագրի հաստատումից և Հայաստանի Հանրապետության կառավարության 2002 թվականի մարտի 16-ի «Oդային փոխադրումներին առնչվող ընթացակարգերի պարզեցման ազգային ծրագիրը հաստատելու մասին» N 249 որոշումը ուժը կորցրած ճանաչելուց հետո, Ծրագրի հաստատման հրամանը զուգահեռաբար շրջանառվել է շահագրգիռ մարմիններում, ինչպես նաև հրավիրվել է հանձնաժողովի նիստ՝ կարծիքների քննարկման նպատակով։
2. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. Ծրագիր, ոլորտային և/կամ այլ ռազմավարություններ. Նախագծի մշակումը չի բխում է ռազմավարական որևէ  փաստաթղթից:
3. «Հայաստանի Հանրապետության կառավարության 2002 թվականի մարտի 16-ի N 249 որոշումն ուժը կորցրած ճանաչելու  մասին» ՀՀ կառավարության որոշման նախագծի ընդունմամբ լրացուցիչ ֆինանսական միջոցների և պետական բյուջեի եկամուտներում և ծախսերում փոփոխությունների անհրաժեշտություն չկա:
